
Datblygiad Gwledig Cynaliadwy Arloesol



Cyflwyniad

Mabwysiadodd Cyngor Sir Benfro ei bolisi effaith isel newydd (Polisi 52) fel rhan o’r
Cydgynllun Datblygu Unedol ym mis Gorffennaf 2006. Mae’n arloesol ac yn meddwl ymlaen.
Mae’'n gosod fframwaith ar gyfer caniatau datblygiad yng nghefn gwlad i “enghreifftiau

patrymol o fyw’n gynaliadwy”.

Yn ystod y cyfnod ymgynghori, chwaraeodd Lammas ran weithgar wrth weithio gyda
Chynllunwyr Sir Benfro wrth lunio’r Canllawiau Cynllunio Atodol ar gyfer Polisi 52. Erbyn hyn
mae Lammas yn gobeithio dangos potensial y polisi hwn i fynd i’r afael & her cynaliadwyedd,
tai fforddiadwy ac adfywio gwledig.

Credwn fod yr amser wedi dod am astudiaeth drylwyr o gyfraniadau a goblygiadau
datblygiadau effaith isel i'r gymuned leol ac ehangach. Felly yr ydym yn cynnig prosiect
enghreifftiol a fydd yn gweithredu fel carreg filltir a man cyfeirio ar gyfer posibiliadau datblygu
cynaliadwy.

Y cysyniad yw datblygu eco-dyddynnod permamaeth annedd newydd. Bydd yr anheddau yn
ymdoddi yn yr amgylchedd naturiol sydd yn eu hamgylchynu. Byddant yn arloesol ac yn
ddaearol dros ben gan ddefnyddio’r technolegau amgylcheddol diweddaraf wedi eu cyfuno a
deunyddiau naturiol lleol. Bydd yr anheddau’n unigryw ar 6l cael eu creu, yn y bon, gan y bobl
sydd yn byw ynddynt. Bydd y safle yn arddangos adeiladu a byw effaith isel llwyddiannus.
Bydd 6 erw o dir amaeth ynghyd & choetir cyffredin o fewn cyrraedd i bob cartref. Bydd hyn yn
galluogi preswylwyr i fodloni anghenion eu cartref i raddau helaeth o’r tir a chynhyrchu
nwyddau dros ben ar gyfer yr economi ehangach.

Oherwydd natur ei gynllun a’i strwythurau cyfreithiol, bydd yr anheddiad yn hybu dull o fyw
mwy cynaliadwy. Bydd yn meithrin cysylltiadau cryf gyda’r gymuned leol ac ehangach tra'n
meddu ar ei eidentiti unigryw ei hun. Bydd yr anheddiad yn cynhyrchu amrywiaeth eang o
gynhyrchion a seilir ar y tri.

Seilir ffurfiad yr anheddiad ar fodel y pentref confensiynol gan roi lle ar yr un pryd i gorff
llywodraethol a fydd yn sicrhau bod mod gwarantu amcanion effaith isel y prosiect yn tymor
hir.

Enghreifftiau o luniadau o'r cais cynllunio

Cynaliadwyedd

Bydd y datblygiad yn creu ei holl drydan ei hun oddi wrth ffynonellau adnewyddadwy
(solar, gwynt a hydro-tyrbin).

Bydd y prosiect yn dod o hyd i'w holl anghenion d r o’r safle gan ddefnyddio cyfuniad o
darddellau a chynaeafu d r glaw.

Bydd y prosiect yn trin ei holl wastraff ei hun ar y safle gan ddefnyddio toiledau
compostio a gwelyau cyrs.

Bydd y prosiect yn tyfu ei danwydd ei hun ar y safle (gan ddefnyddio coedlannau
cylchdro byr yn bennaf).

Bydd yn ofynnol i bob cartref ddatblygu bywoliaeth oddi wrth adnoddau wedi eu seilio ar
y tir.

Mae'r prosiect yn anelu at 6l-troed ecolegol un-blaned.

Tai Fforddiadwy

Disgwylir i'r holl gartrefi ddisgyn yn bell o dan gyfraddau tai’r farchnad.

Bydd pob cartref yn talu £30,000 am eu prydles.

Bydd costau adeiladu-eich-hunan yn isel achos bydd yr adeiladau’n dibynnu’n drwm ar
ddeunyddiau naturiol o’r ardal leol (er enghraifft llarwydd, cob, gwair, tywarch) a
mewnbwn llafur uchel.

Disgwylir y bydd costau terfynol y tyddynnod yn amrywio o tua £50,000 i tua £100,000.

Adfywio gwledig

Cynllun y prosiect yw meithrin ac arddangos bywoliaethau wedi eu seilio ar vy tir.
Bydd y prosiect yn cyfrannu at economi lleol sefydlog wedi'i seilio ar gynnyrch vy tir.
Bydd y prosiect yn dibynnu’'n drwm ar sgiliau rheoli tir traddodiadol wedi eu cyfuno a
thechnolegau a dulliau gwyrdd cyfoes.

Bydd y prosiect yn cydweddu &'r gweithgareddau “celf a chrefft” sy eisoes yn bodoli.
Bydd y prosiect yn hybu cyrsiau addysgiadol ac eco-dwristiaeth.

Cynaliadwyedd, tai fforddiadwy ac adfywio gwledig

Beth yw Datblygiad Effaith Isel?

“Mae datblygiad effaith isel yn un sydd, trwy ei effaith negyddol isel ar yr amgylchedd, naill ai’'n
gwella ansawdd yr amgylchedd neu ond yn cael effaith ddibwys arno.”
Simon Fairlie

Enghreifftiau o ddatblygiad effaith isel

Mae byw bywyd effaith isel yn golygu sefydlu cydbwysedd rhwng y defnydd o adnoddau a
chynhyrchu. Yn y bon, mae hyn yn golygu rheoli'r amgylchedd o'n cwmpas yn ddeallus ac yn
ddwys er mwyn sicrhau’r adenillion mwyaf (ar ffurf ynni, d r, bwyd, cysgod a chynnyrch) a
lleihau gwastraff (trwy ailgylchu, compostio a systemau ynni effeithlon). Yn ymarferol, mae hyn
yn golygu mabwysiadu ffordd o fyw syml a lleol, wedi’i seilio ar y tir, sydd yn gweithio gyda'r tir
a’r cylchredau naturiol sydd ar gael i ni. Er mwyn archwilio ffordd o fyw effaith isel, mae’n
hanfodol creu system integredig o anheddau ac isadeiledd sy’n gallu cynnal menter o'r fath.

Permamaeth

Mae Permamaeth (cyfuniad o ‘perma-* sef, parhaol ac ‘amaethyddiaeth’) yn dull sicr a
phrofedig o dyfu bwyd yn ogystal & chreu aneddiadau a dulliau o fyw hynod o gynaliadwy. Ym
mis Awst eleni, cydnabu Arolygwr Cynllunio Ei Mawrhydi Alan Woolnough fod permamaeth yn
cynnig dull hynod gynaliadwy o reoli tir (Apél A: APP/K1128/C/06/2032148). Mae permamaeth
wedi chwarae rhan bwysig wrth gynllunio’r anheddiad. Fe’i integreiddiwyd i gynllun rheoli’r
prosiect a bydd yn parhau i ddylanwadu ar sut mae’r prosiect yn cael ei redeg. Gan weithio’n
agos gydag ecolegwyr proffesiynol, cymerwyd gofal mawr i greu coridorau bywyd gwylit, hybu
bioamrywiaeth a phridd iach, cynilo d r a symud tuag at system lle mae bodau dynol yn rhan
gyflenwol o’r dirwedd naturiol.

Trwy dechnegau permamaeth bydd preswylwyr yn gwireddu potensial llawn y tir i ddarparu
bwyd, pren, nwyddau crefftau a sefydlu busnesau wedi eu seilio ar y tir. Tra bo
amaethyddiaeth gonfensiynol yn tueddu i fod yn ddwys o ran mewnbwn gan ganolbwyntio ar
ungnwd, mae permamaeth yn ddwys o ran cynllun, gyda llai o fewnbwn a chan amignydio i
sicrhau’r gallu cynhyrchu mwyaf.

Y Cais

Mae Lammas yn gwneud cais i ddatblygu 9 eco-dyddyn, adeilad hwb cymunedol a maes
gwersylla tymhorol ar 76 erw o borfa a choetir sydd ar hyn o bryd yn rhan o fferm Pont-y-Gafel,
Gland r, Sir Benfro.

Yr ydym yn cynnig mynedfa annibynnol i'r prosiect o heol Gland r - Llanfyrnach.

Mae'r cynlluniau ar gyfer y tai yn cynnwys teras 4 uned, t dan gysgod y ddaear, tai bwrn
gwellt, t cob a mwy. Mae’r holl gynlluniau yn defnyddio deunyddiau sy’'n tarddu o’r safle.
Bydd pob adeilad yn ymdoddi yn y dirwedd, yn wir, mae’r rhan fwyaf ohonynt wedi eu
gorchuddio ag elfennau o’r dirwedd (er enghraifft, toi tywarch, waliau cob, cladin pren).

Ynghyd &’r 9 tyddyn, yr ydym yn cynnig adeilad hwb cymunedol a maes gwersylla bach. Bydd
yr adeilad hwb cymunedol yn gartref i Swyddfa Gymdeithas a man cyfarfod. Bydd yn adeilad
effaith isel fydd yn ysbrydoli ac o gryn werth pensaerniol. Darperir maes gwersylla tymhorol (ar
agor am 9 mis yn ystod y flwyddyn) er mwyn i ymwelwyr addysgol sy’'n gweithio fedru aros
yno. Bydd yn cynnig lle i hyd at ddeuddeg pabell. Fe'i lleolir ddrws nesaf i'r pwll melin mewn
llecyn nad oes modd edrych drosto.

Cais cynllunio manwl yw hwn sydd yn cynnwys holl elfennau safonol cais cynllunio (cynlluniau,
gweddluniau, ac ati) yn ogystal &'r elfennau ychwanegol sydd eu hangen o dan y polisi effaith

isel newydd (cynlluniau rheoli, cynlluniau busnes, tirfesuriadau amgylcheddol, asesiadau o
natur y dirwedd, ac ati).

Tir wrth Bont-y- Gafel

Manteision Amgylcheddol:

Mae Lammas wedi cynnal arolwg daearegol, adroddiad dadansoddi pridd ac arolwg
cynefin llawn ynghyd & llawer o arolygon o rywogaethau. Mae’r rhain yn rhoi data
dechreuol ar gyfer ymchwil pellach er mwyn monitro effaith y datblygiad yn barhaus.
Mae Lammas wedi creu cynllun rheoli sy’n gosod canllawiau a rheolau er mwyn rheoli’'r
tir mewn ffordd ecolegol sensitif.

Rheolir y tir fel bod modd creu clytwaith amrywiol o gynefinoedd ac ecosystemau
gwahanol.

Mae Lammas yn hyderus y bydd y tir yn profi cynnydd trawiadol o ran bioamrywiaeth,
pridd iach a bywyd gwylit.

Manteision Cymdeithasol:

Mae Lammas wedi penodi tim o ymchwilwyr a gydnabyddir yn rhyngwladol er mwyn
cynnal ymchwil i ddatblygiadau effaith isel.
Bydd Lammas yn rhoi cyfleoedd addysgol ar gyfer datblygu cynaliadwy.
Nod y prosiect yw creu bywoliaethau lleol a chael ei integreiddio’n llawn yn lleol. Bydd
Lammas yn ymestyn er mwyn gwrando ar y gymuned leol.
Mae gan Lammas bolisi iaith Gymraeg ac mae’'n ymdrechu i fod yn ddwyieithog.
Bydd Lammas yn darparu amrywiaeth o fuddion lleol gan gynnwys:-
o Siop rhan amser yn gwerthu cynnyrch lleol o'r tir.
Cynnyrch bwyd ffres, crefftau a sgiliau i'r ardal.
Rhedeg Cynllun Compostio Cymunedol.
Bydd Lammas yn rhedeg gwasanaeth bws mini i drefi lleol.
Creu dau lwybr troed caniataol newydd ar draws y safle.

(ol elNelNe]

Manteision Economaidd:

Bydd Lammas yn cynorthwyo wrth sefydlu economi lleol cadarn wedi’i seilio ar y tir.
Mae Lammas wedi cynnal ymchwil marchnad i nodi marchnadoedd allweddol am ei
gynnyrch. Mae’r rhain yn cyweddu & busnesau lleol cyfredol yr ardal yn lle cystadlu &
nhw.

Bydd Lammas yn darparu cynnyrch lleol o'r tir i’'r ardal.

Bydd Lammas yn dod ag amrywiaeth o sgiliau i'r ardal.

Bydd Lammas yn cyflogi pobl leol i help adeiladu a rhedeg y prosiect.

Ffynonellau egni adnewyddadwy

Y Strwythur

Mae Mentrau Effaith Isel Lammas Cyf yn fenter gydweithredol wedi ei chofrestru o dan Ddeddf
Cymdeithasau Diwydiannol a Darbodus er lles y gymuned. Gall unrhyw un sy’'n prynu
cyfranddaliad (£50) fod yn aelod o’r gymdeithas. Ni cheir trosglwyddo cyfranddaliadau ac ni
ellir eu tynnu’n 6l. Golyga hyn ei bod yn bosib i Lammas brynu cyfranddaliadau yn 6l oddi wrth
ei aelodau.

Cyfarwyddir a rhedir y Gymdeithas gan bwyllgor rheoli gwirfoddol wedi ei ethol yn
ddemocrataidd.

Bydd y gymdeithas yn cadw perchenogaeth rydd-ddaliadol ar dir yr anheddiad. Bydd yn
prydlesu’r lleiniau i'r preswylwyr gan ddefnyddio cytundebau prydlesol amaethyddol hir dymor.
Bydd y prydlesau wedi eu rhwymo ar amod rheolau a chanllawiau fel y maent wedi eu gosod
yng nghynllun rheoli’r Gymdeithas.

Bydd Lammas yn rheoli’r safle ac yn atebol yn 61 y gyfraith am fodloni anghenion cynllunio a
gytunir gydag awdurdod cynllunio Cyngor Sir Benfro.

Bydd Lammas yn cynhyrchu Adroddiad Monitro Blynyddol fydd yn nodi cynnydd y prosiect yn
0l ystod o ddangosyddion perfformiad.

Bydd Lammas yn sicrhau y cydymffurfir & Pholisi 52 a bod y prosiect yn aros yn un effaith isel
sy'n fforddiadwy i bobl leol yn y tymor hir.

Hyblygrwydd

Mae pob un o'’r cartrefi arfaethedig wedi cynhyrchu cynlluniau busnes ar gyfer eu mentrau ar y
tir. Mae’r mentrau yn cynnwys gwaith basged, hamiau mwg, tyfu cnau collen, garddwriaeth,
cynhyrchion o’r coetir, crefftau gwlan a chymysgeddau llysieuol meddyginiaethol.

Bydd bywoliaethau preswylwyr yn datblygu ar 6l archwilio marchnadoedd a dod o hyd i
gyfleoedd. Un o fanteision strwythur Lammas yw bod modd i breswylwyr addasu eu mentrau
ar y tir yn 6l yr hyn a ddysgir dros amser a chyda phrofiad.

Bywoliaethau ar y tir

Traffi

Caiff maint a dwysedd vy traffig i'r safle ac oddi wrtho ei reoli’n ofalus i sicrhau nad yw'r prosiect
yn cael effaith andwyol ar heolydd yr ardal. Bydd cyfyngiadau ar faint o gerbydau caiff
preswylwyr eu cadw, a bydd cynlluniau rhannu ceir ar waith hefyd.

Bydd Lammas yn cydlynu gwasanaeth bws mini gwennol i’'r drefi leol i breswylwyr, ymwelwyr a
phobl leol.

Bydd ymwelwyr &'r safle yn cael eu hannog i ddewis opsiynau teithio cynaliadwy. Codir tal
arnynt yn unol &'u trefniadau teithio. Bydd disgwyl i'r rheini sydd yn teithio mewn ceir preifat
dalu ffi sylweddol i ymweld &'r prosiect tra bydd y rheini sydd yn cerdded, beicio a theithio gan
ddefnyddio cludiant cyhoeddus yn gorfod talu ffi fechan i ymweld.

Y Dyfodol

Ar Ol datblygu’r anheddiad effaith isel, bydd Lammas yn ceisio datblygu cysylltiadau lleol, gan
greu rhwydwaith lleol o brosiectau sy’'n gweithio gyda'i gilydd tuag at ddyfodol cynaliadwy

Mae’'n fwriad gan Lammas i ddefnyddio’r wybodaeth a doethineb a gribiniwyd o’r prosiect
cyntaf yma er lles datblygiadau effaith isel trwy gydol y DU yn y dyfodol.

Y safle, y cais a rhai o’r bobl sydd yn ymwneud &’r cynllun

Diolch
Hoffem fanteisio ar y cyfle hwn i ddiolch i’r holl bobl hynny sydd wedi gweithio tuag at greu’r

polisi effaith isel newydd yn Sir Benfro. Boed iddo fod yn arwydd o obaith am a ddaw mewn
cyfnod sy’n llawn her.

